
Devataganaih Kritam Devaki Stotram

ದೇವತಾಗಣೈಃ ಕೃತಂ ದೇವಕೀಸ್ತೋತ್ರಂ

ಅದೃಷ್ಟಾಂ ಪುರುಷೈಃ ಸ್ತ್ರೀಭಿರ್ದೇವಕೀಂ ದೇವತಾಗಣಾಃ .
ವಿಭ್ರಾಣಾಂ ವಪುಷಾ ವಿಷ್ಣುಂ ತುಷ್ಟುವುಸ್ತಾಮಹರ್ನಿಶಂ .. 5-2-6..

ದೇವತಾಗಣಾಊಚುಃ .
ಪ್ರಕೃತಿಸ್ತ್ವಪರಾ ಸುಕ್ಷ್ಮಾ ಬ್ರಹ್ಮಗರ್ಭಾಭವಃ ಪುರಾ .

ತತೋ ವಾಣೀ ಜಗದ್ಧಾತುರ್ವೇದಗರ್ಭಾಸಿ ಶೋಭನೇ .. 5-2-7..

ಸೂರ್ಯಸ್ವರೂಪಗರ್ಭಾಸಿ ಸೃಷ್ಟಿಭೂತಾ ಸನಾತನೀ .

ಬೀಜಭೂತಾ ತು ಸರ್ವಸ್ಯ ಯಜ್ಞಭೂತಾಭವಸ್ತ್ರಯೀ .. 5-2-8..

ಫಲಗರ್ಭಾ ತ್ವಮೇವೇಜ್ಯಾ ವಹ್ನಿಗರ್ಭಾ ತಥಾರಣಿಃ .
ಅದಿತಿರ್ದೇವಗರ್ಭಾ ತ್ವಂ ದೈತ್ಯಗರ್ಭಾ ತಥಾ ದಿತಿಃ .. 5-2-9..
ಜ್ಯೋತ್ಸ್ನಾ ವಾಸರಗರ್ಭಾ ತ್ವಂ ಜ್ಞಾನಗರ್ಭಾಸಿ ಸನ್ನತಿಃ .
ನಯಗರ್ಭಾ ಪರಾ ನೀತಿರ್ಲಜ್ಜಾ ತ್ವಂ ಪ್ರಶ್ರಯೋದ್ವಹಾ .. 5-2-10..

ಕಾಮಗರ್ಭಾ ತಥೇಚ್ಛಾ ತ್ವಂ ತುಷ್ಟಿಃ ಸಂತೋಷಗರ್ಭಿಣೀ .

ಮೇಧಾ ಚ ಬೋಧಗರ್ಭಾಸಿ ಧೈರ್ಯಗರ್ಭೋದ್ವಹಾ ಧೃತಿಃ .. 5-2-11..
ಗ್ರಹರ್ಕ್ಷತಾರಕಾಗರ್ಭಾ ದ್ಯೌರಸ್ಯಾಖಿಲಹೈತುಕೀ .

ಏತಾ ವಿಭೂತಯೋ ದೇವಿ ತಥಾನ್ಯಾಶ್ವ ಸಹಸ್ರಶಃ .. 5-2-12..
ತಥಾಸಂಖ್ಯಾ ಜಗದ್ಧಾತ್ರಿ ಸಾಂಪ್ರತಂ ಜಠರೇ ತವ .

ಸಮುದ್ರಾದ್ರಿದ್ವೀಪವನಪತ್ತನಭೂಷಣಾ .. 5-2-13..

ಗ್ರಾಮ-ಖರ್ವಟ-ಖೈಟಾಢ್ಯಾ ಸಮಸ್ತಾ ಪೃಥಿವೀ ಶುಭೇ .

ಸಮಸ್ತವಹ್ನಯೋಽಮ್ಭಾಂಸಿ ಸಕಲಾಶ್ವ ಸಮೀರಣಾಃ .. 5-2-14..
ಗ್ರಹರ್ಕ್ಷತಾರಕಾಚಿತ್ರಂ ವಿಮಾನಶತಸಂಕುಲಂ .

ಅವಕಾಶಮಶೇಷಸ್ಯ ಯದ್ದದಾತಿನಭಃಸ್ಥಲಂ .. 5-2-15..

ಭೂರ್ಲೋಕಶ್ವ ಭುವರ್ಲೋಕಃ ಸ್ವರ್ಲೋಕೋಽಥ ಮಹರ್ಜ್ಜನಃ .
ತಪಶ್ವ ಬ್ರಹ್ಮಲೋಕಶ್ವ ಬ್ರಹ್ಮಾಂಡಮಖಿಲಂ ಶುಭೇ .. 5-2-16..

ತದಂತರೇ ಸ್ಥಿತಾ ದೇವಾ ದೈತ್ಯಗಂಧರ್ವಚಾರಣಾಃ .
ಮಹೋರಗಾಸ್ತಥ ಯಕ್ಷಾ ರಾಕ್ಷಸಾಃ ಪ್ರೇತಗುಹ್ಯಕಾಃ .. 5-2-17..
ಮನುಷ್ಯಾಃ ಪಶವಶ್ಚಾನ್ಯೇ ಯೇ ಚ ಜೀವಾ ಯಶಸ್ವಿನಿ .

ದೇವತಾಗಣೈಃ ಕೃತಂ ದೇವಕೀಸ್ತೋತ್ರಂ

ತೈರಂತಃಸ್ಥೈರನಂತೋಽಸೌ ಸರ್ವೇಶಃ ಸರ್ವಭಾವನಃ .. 5-2-18..
ರೂಪಕರ್ಮಸ್ವರೂಪಾಣಿ ನ ಪರಿಚ್ಛೇದಗೋಚರೇ .

ಯಸ್ಯಾಖಿಲಪ್ರಮಾಣಾನಿ ಸ ವಿಷ್ಣುರ್ಗರ್ಭಗಸ್ತವ .. 5-2-19..

ತ್ವಂ ಸ್ವಾಹಾ ತ್ವಂ ಸ್ವಧಾ ವಿದ್ಯಾ ಸುಧಾ ತ್ವಂ ಜ್ಯೋತಿರಂಬರೇ .

ತ್ವಂ ಸರ್ವಲೋಕರಕ್ಷಾರ್ಥಮವತೀರ್ಣಾ ಮಹೀತಲೇ .. 5-2-20..

ಪ್ರಸೀದ ದೇವಿ ಸರ್ವಸ್ಯ ಜಗತಃ ಶಂ ಶುಭೇ ಕುರು .

ಪ್ರೀತ್ಯಾ ತ್ವಂ ಧಾರಯೇಶಾನಂ ಧೃತಂ ಯೇನಾಖಿಲಂ ಜಗತ್ .. 5-2-21..

ಇತಿ ವಿಷ್ಣುಪುರಾಣೇ ಪಂಚಮಭಾಗೇ ದ್ವಿತೀಯಾಧ್ಯಾಯಾಂತರ್ಗತಂ
ದೇವತಾಗಣೈಃ ಕೃತಂ ದೇವಕೀಸ್ತೋತ್ರಂ ಸಮಾಪ್ತಂ .

ವಿಷ್ಣುಪುರಾಣ .ಅಧ್ಯಾಯ 5/2/7-21..

viShNupurANa . adhyAya 5/2/7-21..

